საქართველოს პრეზიდენტის
ბრძანებულება №282
1998 წლის 30 აპრილი
ქ. თბილისი
საქართველოში ჩრდილოვანი ეკონომიკის მასშტაბების შემცირების პროგრამის შესახებ
"ჩრდილოვანი ეკონომიკის მასშტაბების შემცირების პროგრამის შემუშავების შესახებ" საქართველოს პრეზიდენტის 1997 წლის 9 ივნისის №208 განკარგულების შესაბამისად შექმნილი ჩრდილოვანი ეკონომიკის ლეგალიზებისა და მისი მასშტაბების შემცირების პროგრამის შემმუშავებელი კომისიის მიერ წარმოდგენილი მასალების შესაბამისად: 

1. მოწონებულ იქნეს საქართველოს ჩრდილოვანი ეკონომიკის მასშტაბების შემცირების პროგრამა. 

2. დამტკიცდეს ჩრდილოვანი ეკონომიკის მასშტაბების შემცირების ღონისძიებათა თანდართული გეგმა, აგრეთვე ჩრდილოვანი ეკონომიკის ლეგალიზებისა და მისი მასშტაბების შემცირების კომისიის მუდმივ რეჟიმზე მოქმედი სამუშაო ჯგუფის თანდართული დებულება და შემადგენლობა. 

3. საქართველოს სამინისტროებმა, დეპარტამენტებმა, უწყებებმა, აფხაზეთისა და აჭარის მინისტრთა საბჭოებმა, მხარეებში საქართველოს პრეზიდენტის სახელმწიფო რწმუნებულებმა და ადგილორივი მმართველობის ორგანოებმა, არასახელმწიფო ორგანიზაციების მონაწილეობით, უზრუნველყონ ჩრდილოვანი ეკონომიკის მასშტაბების შემცირების ღონისძიებათა გეგმით გათვალისწინებულ დავალებათა დადგენილ ვადებში შესრულება. 

4. ქვეყანაში ჩრდილოვანი ეკონომიკის ლეგალიზების მაკროდა მიკროეკონომიკური მიზეზების სისტემური შესწავლისა და შესაბამისი წინადადებების მომზადების, აგრეთვე ჩრდილოვანი ეკონომიკის ლეგალიზებისა და მისი მასშტაბების შემცირების კომისიისა და მის მუდმივ რეჟიმზე მოქმედი სამუშაო ჯგუფის მუშა-აპარატის ფუნქციების შესრულების მიზნით საქართველოს ეკონომიკის სამინისტროს ცენტრალურ აპარატში 1998 წლის 1 მაისიდან შეიქმნას ჩრდილოვანი ეკონომიკის ლეგალიზების პოლიტიკის სტრუქტურული ქვედანაყოფი 8 საშტატო ერთეულის ოდენობით და ამ მიზნით აღნიშნული სამინისტროს ცენტრალური აპარატის მუშაკთა რიცხოვნობა და მისი შენახვის ხარჯები შესაბამისად გაიზარდოს. 

საქართველოს ფინანსთა სამინისტრომ (მ. ჭკუასელი) უზრუნველყოს ეკონომიკის სამინისტროს ცენტრალური აპარატის 1998 წელს დამტკიცებულ მუშაკთა რიცხოვნობასა და ხარჯთა ნუსხაში შესაბამისი ცვლილებების შეტანა. 

5. ჩრდილოვანი ეკონომიკის ლეგალიზებისა და მისი მასშტაბების შემცირების კომისიამ (ვ. პაპავა): 

ა) გააგრძელოს მუშაობა საქართველოს პრეზიდენტის 1997 წლის 9 ივნისის №208 განკარგულებით განსაზღვრული მიმართულებებით და საჭიროების შემთხვევაში წარმოადგინოს წინადადებები ღონისძიებათა გეგმაში ცვლილებების შეტანის, გაფართოებისა და დაზუსტების მიზნით; 

ბ) შესრულებული სამუშაოებისა და მიღებულ გადაწყვეტილებათა თაობაზე ყოველკვარტალური ანგარიში წარუდგინოს საქართველოს პრეზიდენტს. 

ე. შევარდნაძე 

ჩრდილოვანი ეკონომიკის ლეგალიზებისა და მისი მასშტაბების შემცირების კომისიის მუდმივ რეჟიმზე მოქმედი სამუშაო ჯგუფის
დ ე ბ უ ლ ე ბ ა
I. ზოგადი დებულებანი
 1. ჩრდილოვანი ეკონომიკის ლეგალიზებისა და მისი მასშტაბების შემცირების კომისიის (შემდგომში – კომისია) მუდმივ რეჟიმზე მოქმედი სამუშაო ჯგუფის (შემდგომში სამუშაო ჯგუფი) შექმნილია საქართველოს პრეზიდენტის 1997 წლის 9 ივნისის №208 განკარგულების მე-2 პუნქტის შესაბამისად. 

2. სამუშაო ჯგუფი იქმნება კომისიის მიერ შემუშავებული გეგმის რეალიზაციისათვის ხელშეწყობის მიზნით, სათანადო წინადადებებისა და პროექტების მოსამზადებლად. 

3. სამუშაო ჯგუფის პერსონალურ შემადგენლობას განსაზღვრავს კომისია, თავისი წევრების (უწყებათა ხელმძღვანელების) წარდგინების საფუძველზე და ამტკიცებს საქართველოს პრეზიდენტი. 

II. სამუშაო ჯგუფის უფლება-მოვალეობანი
 4. სამუშაო ჯგუფი თავისი ძირითადი მიზნების შესასრულებლად კომისიის სახელით უფლებამოსილია: 

ა) საჭიროების შემთხვევაში, კომისიის პროგრამით გათვალისწინებულ საკითხებზე სამინისტროებისა და უწყებებისაგან მიიღოს რეკომენდაციები და წინადადებები, მოთხოვოს მათ დამატებითი მასალები და განმარტებები; 

ბ) ცალკეული საკითხის თუ გადაწყვეტილების პროექტების დაზუსტებისა და დახვეწის მიზნით შესაბამის სამინისტროს და უწყებას მოსთხოვოს მასალის ექსპერტიზა; 

გ) შეისწავლოს მიზეზები, რომლებიც განაპირობებენ ამა თუ იმ ფორმით ჩრდილოვანი ეკონომიკის წარმოშობისა და განვითარების შესაძლებლობას; 

დ) შეიმუშაოს და კომისიას წარუდგინოს შესაბამისი გადაწყვეტილებათა პროექტები, რომლებიც ხელს შეუწყობს ჩრდილოვანი ეკონომიკის ლეგალიზებასა და მასშტაბების შემცირებას; 

ე) გამართოს შეხვედრები მეწარმეებთან (იურიდიულ და ფიზიკურ პირებთან) ჩრდილოვანი ეკონომიკის გამომწვევი მიზეზების გამოვლენის, პრაქტიკული საკითხების შესწავლისა და მათი აღკვეთის მიზნით; 

ვ) კომისიის წინაშე ოპერატიულად დააყენოს ჩრდილოვან ეკონომიკასთან დაკავშირებული ეკონომიკური ხასიათის სხვადასხვა პრობლემის გადაწყვეტის წინადადებები, მათ შორის სახელმწიფოს მიერ ჩრდილოვანი ეკონომიკის წინააღმდეგ ბრძოლის პროპაგანდის თაობაზე; 

ზ) საჭიროების შემთხვევაში განუმარტოს მეწარმეებს მათთვის საინტერესო ეკონომიკური ხასიათის საკითხები. 

5. სამუშაო ჯგუფი ანგარიშვალდებულია კომისიის წინაშე. სამუშაო ჯგუფის მიერ მომზადებული დოკუმენტები (წინადადებები, პროექტები) წარედგინება კომისიის თავმჯდომარეს. 

6. სამუშაო ჯგუფი თავისი მუშაობის რეგლამენტს განსაზღვრავს დამოუკიდებლად, კომისიის თავმჯდომარესთან შეთანხმებით, სხდომებს იწვევს საჭიროებისამებრ. 
ჩრდილოვანი ეკონომიკის ლეგალიზებისა და მისი მასშტაბების შემცირების კომისიის მუდმივ რეჟიმზე მოქმედი სამუშაო ჯგუფის
შ ე მ ა დ გ ე ნ ლ ო ბ ა
ილია ზაქარიაძე - საქართველოს ეკონომიკის მინისტრის მოადგილე, სამუშაო ჯგუფის ხელმძღვანელი 

ამირან გაბისონია - საქართველოს ეკონომიკის სამინისტროს ონომიკური რეფორმების და სამეწარმოე  საქმიანობის პოლიტიკის მთავარი სამმართველოს უფროსი, სამუშაო ჯგუფის ხელმძღვანელის მოადგილე 

ჯუმბერ არაბიძე - საქართველოს ფინანსთა სამინისტროს მაკროეკონომიკური პროგნოზირების დეპარტამენტის დირექტორი 

ნანა ასლამაზიშვილი - საქართველოს სტატისტიკის სახელმწიფო დეპარტამენტის თავმჯდომარის მოადგილე, მაკროეკონომიკური სტატისტიკის სამმართველოს უფროსი 

თამარ ბიჭიკაშვილი - საქართველოს პრეზიდენტის რეგიონალური პოლიტიკისა და მართვის სამსახურის რეგიონალური სოციალურ-ეკონომიკური პოლიტიკის განყოფილების უფროსი 

ნუგზარ დვალი - საქართველოს სახელმწიფო ქონების მართვის სამინისტროს ფასიანი ქაღალდების სამმართველოს უფროსი 

დავით თარხნიშვილი - საქართველოს იუსტიციის სამინისტროს სასამართლო  აღსრულების დეპარტამენტის უფროსი 

ქეთევან ლაფაჩი - საქართველოს სახელმწიფო ანტიმონოპოლიური სამსახურის უფროსის მოადგილე 

თენგიზ მახარაძე - საქართველოს პროკურატურის მოკვლევისა და ადამიანთა უფლებათა დაცვის სამმართველოს უფროსი 

თამაზ სტურუა - საქართველოს კონტროლის პალატის ბიუჯეტისა და პრივატიზების კონტროლის დეპარტამენტის უფროსის მოადგილე 

მზია ტეფნაძე - საქართველოს ეროვნული ბანკის მაკროეკონომიკური ანალიზისა და მონეტარული რეგულირების სამმართველოს უფროსი 

დავით ტურაშვილი - ქ.თბილისის მერიის ეკონომიკური პოლიტიკის სამმართველოს უფროსი 

ნუგზარ ქავთარაძე - საქართველოს საგადასახადო ინსპექციის გადამხდელთა დაბეგვრისა და გადასახადების აკრეფის სამმართველოს უფროსი 

ჯუმბერ ღონღაძე - საქართველოს შინაგან საქმეთა სამინისტროს კორუფციასთან და ეკონომიკური დანაშაულის წინააღმდეგ ბრძოლის მთავარი სამმართველოს განყოფილების უფროსი 

თემურ ჩავლეიშვილი - საქართველოს სოციალური დაცვის, შრომისა და დასაქმების სამინისტროს სოციალური ნორმატივების სამმართველოს უფროსი 

დავით ჩიხლაძე - საქართველოს სახელმწიფო უშიშროების სამინისტროს საერთაშორისო დანაშაულთან ბრძოლის დეპარტამენტის ანტიკორუფციული სამსახურის უფროსი 

ემზარ ჯგერენაია - საქართველოს საბაჟო დეპარტამენტის უფროსის მოადგილე
